
Kalaallit Nunaanni sulisilluni ajoqusersinnaanermut isumannaarineq 

pillugu inatsit malillugu aningaasat pisartakkat 

katersanngortinneqartalernissaat pillugu nalunaarut 

   Kalaallit Nunaanni sulisilluni ajoqusersinnaanermut isumannaarineq pillugu inatsimmi nr. 1528-

imi 21. december 2010-meersumi § 34, imm. 4 naapertorlugu, aalajangersarneqarpoq: 

   § 1. Inuussutissarsiorsinnaanermik annaasaqarnermut taarsiissutit, Kalaallit Nunaanni sulisilluni 

ajoqusersinnaanermut isumannaarineq pillugu inatsimmi § 21 malillugu pisartagarilersinneqartut, 

ilanngussami tabel A-mi ullormi katersanngortitsiffimmi ajoqusertup ukiuinik allassimasunik 

pisartakkat ukiumut katersanngortitanik gangerlugit katersatut pisartagarilersinneqassapput. 

  Imm. 2. Kalaallit Nunaanni sulisilluni ajoqusersinnaanermut isumanaarineq pillugu inatsimmi § 

14, imm. 3 malillugu siunissami aalaakaasumik katsorsartittalernermut, 

pisinaanngorsaqqinneqarnermut atortunullu ikiuutinut aningaasartuutinut taarsiissutissat 

annertussusilertarnissaannut aammattaaq tabeli taanna atorneqassaaq. 

   § 2. Pilersuisorisap annaaneranut taarsiissutit,  Kalaallit Nunaanni sulisilluni 

ajoqusersinnaanermut isumannaarineq pillugu inatsimmi § 24 malillugu pisartagarilersinneqartut, 

ilanngussami tabel B-mi C-miluunniit ullormi katersanngortitsiffimmi qimagaasup ukiuinik 

allassimasunik aamma piffissap taarsiissuteqartarfiup sinnerani pisartakkat ukiumut 

katersanngortitanik gangerlugit katersatut pisartagarilersinneqassapput. 

   Imm. 2. Piffissap pisartagaqarfiup sinnera ukiut sinneruttut ukiunut qaammatinullu naatsorsornerat 

tabelimi taaneqartut akornanni inissisimappata taamaaqataanik piffissami sinneruttumi ukiut 

qaammatillu naatsorsornerat tunngavigalugu akornanni inissisimasut atorneqassapput. 

   § 3. Nalunaarut manna atuutilersinneqarpoq januaarip 20-anni, 2011 

 

Arbejdsskadestyrelsen, ulloq 13. januar 2011 

 

ANNE LIND MADSEN 

/ Thor Even Münter 

 


